
3. Kap.
St. Lukas






15 Mutto go olbmuk doaivvomen legje, ja buokak vaimoidæsek sist arvvaladdamen legje Johannesest, alma son daidda læt Kristus?

16 de vastedi Johannes, ja buokaidi celki: čacin galle din gastašam, mutto dat boatta, gutte must gievrabbo læ, gæn gabmag vuoddagid im dokkalaš læk nuollat; son bassevuoiŋain ja dolain din gastašæmen læ.

17 Su goaivvo læ su gieđast, ja aites son butest, ja nisuides aittasis son čokke, mutto sađoid časkadmættom dolli son baldda.

18 Ja ædnag ærra ravvagid son olbmuidi sarnoi, ja evangelium sigjidi sarnedi.

19 Mutto go njæljadasrađđijægje Herodes sust væratuvui Herodias, su veljas Philippus akka ditti, ja buok dai bahha daǥoi ditti, maid Herodes daǥai,

20 de buok su ærra bahha daǥoidassis son lasseti vela damgis, atte Johannes giddagassi son bijai.

21 Mutto dappatuvui, go buok olbmuk gastašuvvujegje, ja Jesus maida gastašuvui ja rokkadallai, atte albme rappasi,

22 ja atte bassevuoiŋ rubmaš hamest vuolas bođi su bagjel, duva hamest, ja jedn gului almest, mi celki: don muo bardne læk, dat rakis, gutte muo miela mield læ.

23 Ja Jesus lakka golm loǥe jaǥe boares læi, go oapatišgođi, ja læi, nuftgo olbmuk gadde, Joseph bardne, Eli bardne,

24 Matthat bardne, Levi bardne, Melki bardne, Janna bardne, Joseph bardne,

